
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos 

Fawrth, 12fed Rhagfyr  2023 am 7.30pm yn Ysgol Cribyn 

PRESENNOL 

Cynghorwyr : Dan Evans (Cadeirydd), Lynford Thomas, Johnny Davies, Gerwyn Owen, Lyn 

Williams, Alan Henson, Glyn Davies, Melinda Williams Hywel Ifans 

1. YMDDIHEURIADAU   Y Cyng. Haf Hughes, Harry Williams a’r Cyng. Ceris Jones 

(Cynghorydd Sir) 

2. PERSONOL    

 

3. DATGELU BUDDION PERSONOL  

Cymdeithas Clotas – Rhodd ariannol. Y Cyng. Alan a Henson a Lyn Williams. 

4. CADARNHAU COFNODION 14/11/2023 

Cynigiwyd bod y cofnodion yn gywir gan y Cyng. Johnny Davies ac eiliwyd gan y 

Cyng. Lyn Williams a derbyniwyd yn unfrydol. 

 

5. MATERION YN CODI 

6. 11 e. Arwydd Cribyn :  Darllenwyd ymateb gan y Sir i nodi’r bwriad o ail-osod yr 

arwydd cyn diwedd y flwyddyn ariannol. 

11 f. Bwcabus :  Darllenwyd dau ymateb ateb gan Drfnidiaeth Cymru yn yn son na 

ellir cyflwyno newid ar hyn o bryd oherwydd y terfynau 20mya newydd a’r llall  “….. 

rydym yn parhau i ystyried dewisiadau ac opsiynau eraill. Byddwn yn asesu effaith 

adolygiad posibl o lwybr ac amserlenni T1…….”. 

11c.583577 Bryndolau a 11g.583572  Ficerdy.  Darllenwyd ymateb gan y Sir yn 

nodi  bod archwiliad wedi’i gynnal a bod archeb ar gyfer y gwaith cynnal a chadw 

wedi’i godi er na fydd y gwaith yn digwydd yn fuan,  

 

7. ADRODDIAD Y CYNGHORYDD SIR 

Yn absenoldeb Ceris darllenwyd adroddiad byr o’i gweithgareddau dros y mis 

diwethaf.  Yn benodol soniodd am Arolwg Ysgol Felinfach.  Disgwylir yr adroddiad ar 

Chwefror 9fed. 

8. CYLLID 

I. Tâl y Clerc mis Tachweddd £213.57 

II. Sianti – plac Gwobr y Gymuned £35.00 

III. Cascade Llanbed £25.00 

IV. Cyllideb Ddrafft 2024-25 a Praesept 2024-25 

Dosbarthwyd y gyllideb ddrafft.  Cafwyd trafodaeth am godiad arfaethedig yr 

yswiriant.  Penderfynwyd edrych ar y gyllideb eto ym mis Mai ac i ymateb i  

unrhyw newidiadau sylweddol yn y cyfarfod hwnnw.  Trafodir hefyd unrhyw 

wariant sydd dros ben o 2023-24 dros ben y £1500.00 a neilltuwyd eisoes. 

Gofynwyd hefyd i newid pennawd ‘Cynnal a Chadw Meinciau’ i ‘Adnoddau’ fel 

y gellir ei ddefnyddio ar gyfer unrhyw ofynion amrywiol sy’n codi. 



Yn dilyn y drafodaeth penderfynwyd derbyn y gyllideb ddrafft ac i gynnig am 

Braesept o £9950.00.  Cynigiwyd gan y Cyng. Alan Henson ac eiliwyd gan y 

Cyng. Hywel Ifans. 

V. RHODDION  
a. Cymdeithas Clotas Cribyn.  Wedi cwblhau’r ffurflen berthnasol gadawodd 

Y Cyng. Alan Henson a Lyn Williams y ‘stafell.  Yn dilyn trafodaeth  

gynhwysfawr penderfynwyd ar y swm o £250.00 a’i fod yn cael ei nodi 

dan y pennawd prosiectau eraill.  Cynigiwyd gan y Cyng. Melinda Williams 

ac eiliwyd gan y Cyng. Hywel Ifans. 

b. Noah’s Ark  £50.00   (Cynigiwyd gan y Cyng. Melinda Williams ac 

eiliwyd gan y Cyng. Lynford Thomas)  

c. Cerebal Palsy Cymru £50.00 (Cynigiwyd gan y Cyng. Lyn Williams ac  

d. eiliwyd gan y Cyng. Melinda Williams) 

e. Cronfa Cyfle i Bawb Yr Urdd  £25.00 (Cynigiwyd gan y Cyng. Glyn Da-

vies ac eiliwyd gan y Cyng. Alan Henson. 

 

8. CYNLLUNIO. 

A230815  Penparc SA48 7PZ.  Yn dilyn trafodaeth penderfynwyd cefnogi’r cais gan 
godi’r mater o gyflwr yr hewl sydd yn arwain at y safle gwyliau.   

9. MEINCIAU 

Trafodwyd opsiynau am y geiriad a phenderfynwyd ar y canlynol: 

CYNGOR CYMUNED 

LLANFIHANGEL YSTRAD 

10. HYFFORDDIANT.  

Penderfynwyd cofrestru’r Cyng. Hywel Glyn Ifans ar sesiwn Ymgysylltu â’r Cyhoedd 
ym mis Ionawr ar gost o £35.00 

11. STRATEGAETH DIOGELWCH FFYRDD 

Yn dilyn trafodaeth penderfynwyd y dylai unrhywun sydd eisiau ymateb i’r arolwg 
hwn wneud yn unigol.   Penderfynwyd cysylltu ag Un Llais Cymru i dynnu sylw at y 
ffaith er ei fod yn agored i sefydliadau i ymateb roedd y cwestiynau yn fwy addas ar 
gyfer unigolion.   Hefyd yn yr arolwg arbennig hwn nad roedd yn cyfeirio’n benodol at 
drefi a dinasoedd a nid diogelwch ffyrdd cefn gwlad. 

12. GOHEBIAETH 

a. Derbyniwyd gwahoddiad gan y sir i ddau gynrychiolydd i fynychu cyfarfod 

rhwng cynrychiolwyr y Cyngor Sir a Chynghorau Tref a Chymuned Nos 

Fercher 31 Ionawr ym Mhenmorfa. Enwebwyd y Cadeirydd a’r Clerc. 

b. Derbyniwyd Arolwg Costau Byw i’w gwblhau gan y Clerc.  

13. UNRHYW FATER ARALL 

i. Golau Banc Villa.  Mae’r golau wedi diflannu.  Penderfynwyd cysylltu â’r Sir. 

ii. Cyf. 517140 Dihewyd.  Yn sgil y cais cynllunio uchod penderfynwyd cysylltu 
â’r Sir unwaith eto am gyflwr hewl C1107. 



iii. Cyf 517141.  Yn sgil y gwaith sy’n digwydd ar yr ysgol newydd mae cyflwr y 
tyllau oedd eisoes yn bodoli o Fryndolau hyd Pont Tycam wedi gwaethygu. 
Penderfynwyd cysylltu â’r Sir unwaith eto. 

iv. Cyf. 570470  Hewl Cribyn – Troedyrhiw.  Mae dail wedi llenwi’r ffosydd ac 
mae’r dŵr yn crynhoi unwaith eto.   Penderfynwyd cysylltu â’r Sir. 

v. Dŵr Cymru.   Ers y problemau a ddioddefodd ardal Aberaeron/Dihewyd ym 
mis Rhagfyr y llynedd mae pwysedd y dŵr yn yr ardal o Ystad Bryn Dalis ar 
hyd hewl Mydroilyn yn isel.  Penderfynwyd cysylltu â Dŵr Cymru i dynnu sylw 
at y mater. 

  

8. DYDDIAD A LLEOLIAD Y CYFARFOD NESAF 

Cynhelir y cyfarfod nesaf ar Chwefror 13eg  yn Neuadd Felinfach 

 

GWOBR Y GYMUNED 2023 

Yn dilyn y cyfarfod cyflwynwyd plac Gwobr y Gymuned 2023 i Swyddogion a 

chynrychiolwyr o CFFi Felinfach. 

 

 

 

 

 

 

 


